
Thema: Blwyddyn Ysgol Newydd
Helpu’n gilydd

Mae croeso i chi addasu’r gwasanaeth ar gyfer eich ardal/plant.
· Mae Mis Medi 2013 (neu 2014, 2015...a.y.y.b) wedi cyrraedd ac mae blwyddyn ysgol newydd o’n blaenau. Sut flwyddyn gawn ni tybed?

· Mae yna adnod yn y Beibl sy’n dweud, Dylech chi drin pobl eraill fel byddech chi'n hoffi iddyn nhw eich trin chi. (Luc 6:31)
· Roedd Iesu Grist yn caru pobl, a dwedodd wrth ei ddilynwyr,  Carwch eich gilydd. Rhaid i chi garu'ch gilydd yn union fel dw i wedi'ch caru chi. (Ioan 13:34)
· Roedd Iesu yn llawn cariad. Dydyn ni ddim bob amser yn teimlo’n gariadus, na hyd yn oed yn garedig na chyfeillgar.
· Ond, mae’n rhaid i ni drïo cofio geiriau Iesu a thrin pobl eraill yn y ffordd yr hoffwn ni gael ein trin.

(Gwahanol blant os yn bosib i ddweud bob brawddeg)
· O na! Dw i di anghofio fy mhensil!
· Mae fy meiro i wedi rhedeg allan o inc!
· Dw i ddim yn deall y cwestiwn – wnei di fy helpu i?
· Ga i chwarae hefo chi?
· Ga i eistedd hefo chdi i fwyta fy mrechdanau?

· O na..! Mae’r llyfrau wedi disgyn ar y llawr!

· Be ddwedwn ni os glywn ni eiriau fel yna?

(Yr un plant eto yn diolch am yr help)

· O! Diolch am fenthyg dy bensil.

· Diolch am fenthyg dy feiro.

· Diolch. Dw i’n deall y cwestiwn rŵan!

· Dw i wedi joio chwarae hefo chi!
· Diolch am gael eistedd hefo chdi i fwyta fy mrechdanau. Roedd o’n neis cael sgwrs.
· Diolch am helpu fi i bigo’r llyfrau i fyny o’r llawr.
· Ar ddechrau blwyddyn ysgol newydd gawn ni gofio helpu ein gilydd a bod yn garedig? Mae ganddon ni flwyddyn gyfan yng nghwmni’n gilydd – mor braf fyddai petai pawb yn trïo’i gorau glas i helpu ei gilydd a bod yn garedig.

Gweddïwn: 
Ein Tad, diolch i ti am y geiriau doeth sy yn y Beibl. Diolch i ti am dy gariad di a chariad Iesu Grist. Helpa ni i ddilyn ei esiampl, a dangos cariad tuag at ein gilydd. Helpa ni i fod yn blant sy’n barod i helpu. Amen.

